
Sakshandsamar: Jan Myrekrok
Motorferdselsforsøket - forlenging
Dokument i saka:

· Motorferdselsplanen 

· Felles søknad frå Utmarkkommunenes sammenslutning (USS) om forlenging av forsøket
· Miljøverndepartementets (MD) tilråding av søknaden

· Kommunal- og regionaldepartmentets (KRD) svar

· Vedtak i sak 07/6 i Styret for Berunuten vest, samt bildedokumentasjon.

Bakgrunn:

Prøveperioden for motorferdselsforsøket har vore forlenga fram til 1. mai i år. Dette i påvente av ein eventuell regelverksreform på dette området. Denne prosessen dreg ut, og i påvente av ei endeleg avklaring, søkte USS på vegne prøvekommunane om ny forlenging av forsøksperioden. Bakgrunnen for søknaden var at prøvekommunane har lagt ned eit omfattande arbeid med å få vedtatt og praktisert planane, og at det ville vere uheldig om kommunene måtte gå tilbake til den gamle ordninga i ein mellombels periode fram til den framtidige forvaltningsordning er fastlagt.
MD, som fagdepartement, tilrådde søknaden 23. mars. MD avventar no Direktoratet for Naturforvalting sitt høyringsforslag. Eventuelle lovendringar vil truleg kunne fremjast for Stortinget i 2008.
KRD skriv at dei vil kontakte Norsk Lovtidend avd. II for å få endra varigheita av forsøka i samsvar med ny mellombels godkjenning. Godkjenninga føreset at kommunane har fatta vedtak om ei forlenging.

Vurdering:

Vinje kommune m fl. får no høve til å forlenge motorferdselsforsøket i to nye år. Rådmannen vurderer det som positivt at staten enno ein gong er fleksible og legg tilhøva til rette for ei forlenging av forsøket. 

I planperioden har ein så langt hausta overvegande gode erfaringar. Trafikkmengda synes stabil, og trafikken er i stor grad kanalisert i løypenettet. Dette har letta kontrollarbeidet for politi og naturoppsyn. Brukarane forheld seg i liten grad til dei definerte start/stopp punkta i løype-nettet, noko som ein lyt evaluere nærare ved ei eventuell permanent ordning.
Rådmannen vil ikkje foreslå endringar i plan eller føresegner når forsøket kan forlengast, men sjå nærare på mindre justeringar i høve til nærleik til hytter, utan at dette har konsekvensar for planen. Ein slik gjennomgang må kome etter forsøket er avslutta og ei evaluering er på plass. Dersom dette kan bli ei permanent ordning må planen rullerast.

Skuterklubbane gjer framleis ein overvegande god jobb med vedlikehald og forvalting av løypenettet. Det er avtalt at dersom forsøket vart forlenga, vart avtalane med klubbane automatisk forlenga i same tidsrom. Styret for Berunuten har derimot ved fleire høve høve klaga på stikkinga av Songa-løypa, og gjorde i møte 21. mars i år eit vedtak om å oppmode administrasjonen om å finne andre til å stikke denne løypa. I vedtaket konstaterer styret at stikkinga har vore kritikkverdig i fleire år. Auka frekvens av ettersynet med løypa har tidlegare vore tatt opp, og avtalt, med Hauk skuterklubb utan at dette har gjeve ønskt resultat. 
Rådmannen meiner det er lite ønskjeleg å bryte med prinsippet i prøveperioden, om at klubbane har ettersynet med løypenettet. Tryggleiken for dei som ferdast er likevel eit så viktig aspekt, at kommunen må vurdere å tilbakeføre ettersynet med Songa-løypa til kommunen. Den hyppige reguleringa av vatnet gjer at stikkinga må følgjast fleire gongar per veke, noko som vil vere ei utfordring for skuterklubbar som tek ettersynet på fritida til medlemane. Styret for Berunuten vest seier i vedtaket sitt at oppsynet deira kan vere med å sjå etter løypa.
I §1.3 i føresegnene går det fram at løyva må oppdaterast dersom forsøket vert forlenga. For å halde det ressursbruk på lågast mogleg nivå, vil rådmannen i staden tilrå at gjeldande gule, blå og svarte løyver automatisk vert forlenga til 1. mai 08. 

Raudt løypenett krev derimot langt meir løpande vedlikehald og ettersyn i vintersesongen. Ei forlenging av forsøket i enno eitt år, vil generere om lag kr. 50.000,- som kompensasjon til dei som tek seg av ettersynet. Denne kompensasjonen har til no vorte finansiert av inntekter frå sal av løyver til brukarane. Rådmannen vil difor tilrå at løyva må fornyast mot ei avgift på kr. 50,- per løyve, slik at brukarane finansierer dette løypehaldet. Då kan løypenettet nyttast fram til mai 08.
--------------------------------Dette er starten på innstillinga (denne teksten skrivast ikkje ut)----------------------------------------------------
Rådmannens framlegg til vedtak:

1. Kommunestyret endrar ordlyden i FOR 2001-09-17 nr. 1170: Forskrift om vedtekter for forsøk vedrørende forvalting av motorferdsel i utmark og vassdrag, Vinje kommune, Telemark  §15 til: Forskriften trer i kraft straks og varer til 1. mai 2008.

2. Motorferdselsplan og føreegner vert uendra i forlenginga av forsøksperioden. 

3. Gule, blå og svarte løyver vert forlenga til 1. mai 2008.

4. Raude løyver må fornyast med kr. 50,- for å gjelde til 1. mai 2008.
5. Oppsynet med Songa-løypa nr. 6 vert lagt til Rauland snoskuterklubb i samarbeid med oppsynet for Berunuten vest.
Rådmannen, 05.06.07
Hans Kristian Lehmann, rådmann /s/

Handsaming i Planutvalet  12.06.2007:
Framlegget frå rådmannen vart samrøystes vedteke.
6. Kommunestyret endrar ordlyden i FOR 2001-09-17 nr. 1170: Forskrift om vedtekter for forsøk vedrørende forvalting av motorferdsel i utmark og vassdrag, Vinje kommune, Telemark  §15 til: Forskriften trer i kraft straks og varer til 1. mai 2008.

7. Motorferdselsplan og føreegner vert uendra i forlenginga av forsøksperioden. 

8. Gule, blå og svarte løyver vert forlenga til 1. mai 2008.

9. Raude løyver må fornyast med kr. 50,- for å gjelde til 1. mai 2008.
10. Oppsynet med Songa-løypa nr. 6 vert lagt til Rauland snoskuterklubb i samarbeid med oppsynet for Berunuten vest.
Saksordførar: Øystein Høgetveit
--------------------------------Dette er slutten på vedtaksteksten (denne teksten skrives ikke ut)---------------------------------------------------

Handsaming i Kommunestyret  14.06.2007: 

Framlegg frå Sp v. Knut Erik Jordstøyl:

Endring av pkt. 5:

Oppsynet med Songa-løypa frå Songekrysset ved RV 362 vert lagt til Rauland snoskuterklubb i samarbeid med oppsynet for Berunuten vest.
Framlegget frå planutvalet med endring frå Jordstøyl vart samrøystes vedteke.
11. Kommunestyret endrar ordlyden i FOR 2001-09-17 nr. 1170: Forskrift om vedtekter for forsøk vedrørende forvalting av motorferdsel i utmark og vassdrag, Vinje kommune, Telemark  §15 til: Forskriften trer i kraft straks og varer til 1. mai 2008.

12. Motorferdselsplan og førsegner vert uendra i forlenginga av forsøksperioden. 

13. Gule, blå og svarte løyver vert forlenga til 1. mai 2008.

14. Raude løyver må fornyast med kr. 50,- for å gjelde til 1. mai 2008.
15. Oppsynet med Songa-løypa frå Songekrysset ved RV 362 vert lagt til Rauland snoskuterklubb i samarbeid med oppsynet for Berunuten vest.

--------------------------------Dette er slutten på vedtaksteksten (denne teksten skrives ikke ut)---------------------------------------------------

--------------------------------Dette er slutten på innstillinga (denne teksten skrivast ikkje ut)----------------------------------------------------

